
Heiti verkefnis /Efni fundar: <INSPIRE - Ýmis stjórnsýsla>
Málsnúmer verkefnis : <V201105033>
Dagsetning fundar, tími og staður:  10. maí  2012 kl. 10:00 hjá Náttúrufræðistofnun Íslands
Þátttakendur: Guðjón Bragason (Samband íslenskra Sveitarfélag), Gunnar Linnet (Vegagerðin) Margrét Hauksdóttir (Þjóðskrá Íslands), Lovísa Ásbjörnsdóttir (Náttúrufræðistofnun, Ingvar Kristinsson (Veðurstofu Íslands), Elín Fjóla Þórarinsdóttir (Landgræðslu ríkisins), Guðmundur Guðmundsson (Byggðastofnun), Ólof Ýrr Atladóttir (Ferðamálstofa), Guðrún Halla Gunnarsdóttir (Skipulagsstofnun), Kjartan Ingvarsson (umhverfisráðuneytið og Magnús Guðmundsson (Landmælingar Íslands).

Fundarritarar: Magnús Guðmundsson
Næsti fundur:  11. október 2012 kl. 10:00 hjá Veðurstofu Íslands


Í upphafi fundar bauð Magnús (sem var fundarstjóri) sérstaklega velkomna í hópinn þau Ólöfu Ýrr Atladóttur frá Ferðamálastofu og Guðjón Bragason frá Sambandi íslenskra sveitarfélaga. Fór hann einnig yfir fyrirkomulag fundanna sem eru fyrst og fremst vettvangur til að miðla upplýsingum og efla samstarf við að byggja upp grunngerð landupplýsinga á Íslandi. 

1. Fundargerð síðasta fundar. Fundarstjóri rifjaði upp fundargerð síðasta fundar sem var haldinn 8. mars 2012 hjá Skipulagsstofnun.

2. Staða hjá einstökum stofnunum/samtökum: 

Byggðastofnun: Guðmundur sagði frá því að Byggðastofnun er ekki framleiðandi gagna en vilja fylgjast með á þessum vettvangi sem mikilvægur notandi gagna. 
Vegagerðin. Gunnar Linnet skýrði ganginn í vinnunni hjá Vegagerðinni við að skrá gögn og gera þau aðgengileg og er það verkefni mjög langt komið. Gunnar lagði áherslu á að það þurfi að hafa góðar upplýsingar um gæði gagnanna bæði hjá þeim sjálfum og þegar þeir fá gögn frá öðrum.
Veðurstofan. Ingvar sagði að hjá Veðurstofunni sé ekki einhver sérstakur hópur í því verkefni að skrá og gera aðgengileg landupplýsingagögn en þó er unnið að þessu á nokkrum stöðum. Ingvar sagði einnig frá þátttöku sinni í erlendum fundum þar sem INSPIRE hefur verið til umfjöllunar. Ingvar hefur kynnt sér skjöl og leiðbeiningar vegna vatnafarsins í INSPIRE og sagði hann að margt hafi skýrst við það. Hann sagði að þegar búið er að lesa og kynna sér eitt svona skjal þá séu önnur skjöl auðlesanlegri því ca 70% er samskonar upplýsingar á milli skjala. 
Náttúrufræðistofnun.  Lovísa sagði ekki margt hafa breyst síðan á síðasta fundi en hægt og bítandi er unnið að skráningu gagna og gagnaskipulagi hjá stofnuninni.
Þjóðskrá Íslands. Margrét fór yfir stöðuna hjá Þjóðskrá þar sem unnið er að því að útbúa nýja mannvirkjaskrá sem kallar á margskonar vinnu við samræmingu og flutning eldri gagna. 

Landgræðslan. Elín Fjóla sagði frá starfinu hjá Landgræðslunni og nú er komið að skráningu þeirra.
Samband íslenskra sveitarfélaga.  Guðjón sagðist fagna því að vera kominn í þennan hóp og til að byrja með vill hann fyrst og fremst hlusta og læra. Hann sagði að Samband sveitarfélagi væri ekki að fjalla sérstaklega um þessi landupplýsingamál og að hjá flestum sveitarfélögum væri þetta ekki forgangsmál. Þess frekar er þörf á fræðslu meðal sveitarfélaga og nefndi Guðjón nokkrar mögulegar leiðir til þess. 
Skipulagsstofnun. Guðrún Halla sagðist ekki hafa nýjar upplýsingar af starfinu í Skipulagssofnun frá síðasta fundi. Hún upplýsti einnig að ný skipulagsreglugerð sé enn til umfjöllunar í umhverfisráðuneytinu en í henni er gert ráð fyrir stafrænu skipulag og skipulagsgagnagrunni sem hvort tveggja þarf að aðlaga að kröfum INSPIRE.
Umhverfisráðuneytið. Kjartan sagði frá stöðunni í ráðuneytinu við reglugerðir vegna INSPIRE. Sagði hann að nýlega hafi verið gefin út reglugerð um Lýsigögn og í farvegi sé reglugerð um þau gögn sem tilskipunin nær til.

Ferðamálastofa. Ólöf sagði frá verkefni Ferðamálastofu sem snýst um landupplýsingar hjá 5 sveitarfélögum  umhverfis Mýrdalsjökul sem stofnunin er að vinna í góðu samstarfi við Landmælingar Íslands ofl. Ólof sagðist á þessum fundi fyrst og fremst vilja hlusta og læra. 

3. Hver stöndum við í innleiðingu á grunngerð landupplýsinga á Íslandi. Magnús fór yfir nokkur atriði sem skýra hvar við stöndum við innleiðingu á grunngerð stafrænna landupplýsinga á Íslandi. (Sjá nánar glærur sem hann notaði)
4. Könnun á vegum LMÍ: Magnús kynnti könnun sem Landmælinar Íslands eru að fara í að framkvæma til að fá upplýsingar um hvaða landupplýsingagögn 41 stofnun býr yfir. Fyrirtækið Alta efh mun sjá um að framkvæma könnunina. Nokkur umræða var um könnunina og var niðurstaðn sú að Magnús lætur senda drög að uppsetningu könnunarinnar til þeirra sem eiga aðilda að þessum hópi. Þannig geta þeir sem vilja komið að athugasemdum. Fram kom hjá Ingvari á Veðurstofunni að mikilvægast sé að einbeita sér að viðaukum I og II en geyma viðauka III sem er flókinn. Ingvar taldi að sérfræðingar LMÍ ættu að heimsækja allar lykilstofnanir til að fara yfir gögnin með lykilfólki og greina stöðuna með þeim.
5. Önnur mál: 
a. Ákveðið að Magnús og Guðjón Bragason skoði saman hvernig hægt er að auka kynningu á meðal sveitarfélga (grein t.d.) og að hvort ekki er hægt að koma á samráðsvettvangi til að miðla upplýsingum.

b. Ákveðið að Magnús hafi samband við forstjóra Mannvirkjastofnunar um að bjóða honum aðild að hópnum.

c. Næsti fundur hópsins verður hjá Veðurstofu Íslands fimmtudaginn 11. Október kl. 10:00

Fleira ekki rætt
Landmælingar Íslands

